
Kompanitë automotive të Maqedonisë shfrytëzojnë mundësi të reja eksporti 
 

 

Dy prodhuesit më të mëdhenj të pjesëve automobilistike të Maqedonisë, Vesna SAP dhe Ruen 
do të marrin pjesë në bienalen e panairit të tregtisë Automehanika në Frankfurt të Gjermanisë, 
prej 14 deri më 19 shtator 2010. Automehanika është panairi kryesor tregtar për industrinë 
automotive, që mbledh rreth 4000 ekspozues dhe me pjesëmarrje ndërkombëtare.  Projekti i 
USAID-it për konkurrencë siguron përkrahje për pjesëmarrjen e Vesna SAP, prodhues i 
akumulatorëve automobilistikë dhe Ruen, prodhues i friksioneve.   
 
Menjëherë pas Automehanikës, 2 prodhues tjerë automotivë nga Maqedonia (Te Te Plast, Ein 
Sof), së bashku me përfaqësuesit nga Klasteri automotiv i Maqedonisë, do të marrin pjesë në 
ngjarjen ndërkombëtare një-me-një të furnizuesve automotivë. Mbi 100 pjesëmarrës nga 25 
shtete të ndryshme janë paraqitur për këtë ngjarje dyditore, që organizohet nga BAIKA (Nisma 
e Bavarisë për inovacion dhe bashkëpunim në industrinë e furnizuesve automotivë). 
Pjesëmarrësit i përfshijnë edhe furnizuesit e mirënjohur si Bosch, Continental, Leoni dhe 
Webasto.  Mes 1,000 takimeve të paracaktuara afariste, secili pjesëmarrës do të ketë 
mesatarisht nga 15 takime me partnerët e zgjedhur.  
 
Që nga themelimi i Klasterit automotiv të Maqedonisë (KAM), USAID e ka përkrahur programin 
për lidhje me tregun, në bashkëpunim me Organizatën gjermane GTZ. "Qëllimi i jonë është që 
këto aktivitete të jenë të vazhdueshme. Ne kemi punuar shumë për promovimin e industrisë 
automotive të Maqedonisë në panairet dhe ngjarjet e zgjedhura, meqë kjo është qenësore 
për krijimin e vetëdijes për mundësitë që ia ofrojn industria blerësve potencialë evropianë si 
destinacion i burimit 'në vend të afërt'. Porositë e para të eksportit kanë arritur këtë vit, si 
rezultat i aktiviteteve për lidhje tregtare, që janë implementuar që nga themelimi i Klasterit. 
Mbështetja e pranuar nga donatorët si USAID ka rëndësi qenësore për suksesin e këtij 
programi," ka cekur Vladimir Tevdov, Menaxher i KAM-it.  
 

Projekti i USAID-it për konkurrencë punon ngushtë me kompanitë e Maqedonisë për 
promovimin e aktiviteteve në tregun ndërkombëtar. Gjatë tre viteve të kaluara, kjo përkahje 
për sektorin automotiv i ka ndihmuar 11 kompanive të marrin pjesë në katër panaire të profilit 
të lartë në Gjermani, por edhe në 63 takime të paracaktuara me pjesëmarrët tjerë të 
panaireve, me çka është rritur profili i sektorit automotiv të Maqedonisë. Mundësitë e këtilla 
kritike për krijimin e rrjetit tashmë kanë rezultuar me 15 mundësi të reja, të identifikuara nga 
kompanitë e Maqedonisë, si dhe katër blerës të rinj, me çka është krijuar shitje në vlerë prej 1.2 
milionë eurove.  
 
SHËNIM PËR REDAKTORËT: 
Që nga viti 1993, populli amerikan ka investuar rreth 500 milionë dollarë amerikanë në 
Maqedoni përmes USAID-it. USAID është duke implementuar projekte me të cilat krijohen 
vende të punës, zvogëlohet korrupsioni dhe përgatiten studentët e Maqedonisë për forcën e 
punës. Këto nisma e përkrahin tranzicionin e Maqedonisë drejt demokracisë stabile. USAID 
siguron ndihmë ekonomike dhe humanitare për më tepër se 100 shtete. Për më tepër 
informata, ju lutemi vizitoni: http://macedonia.usaid.gov/  


